
 Maainâspõrtt 

 Maainâspõrtt lij 5.–9.-klassniiʹǩǩid jurddum speâllmättjempirrõs, koʹst škooulneeʹǩǩ 

 harjjtâʹlle ǩeeʹrjtummuž tääidai siõmmnai siõmmnai da älšsmõʹtti mainnsallaš 

 konteeʹkstest. Speâll lij oouʹduum Lappi universiteeʹtt, Oulu universiteeʹtt da Oulu 

 ämmatõllškooul õhttsažtuâjjan, da tõn tuâǥǥõõzzâst lij ääiʹjpoddsaž tuʹtǩǩummuš 

 ǩeeʹrjtummuž mättʼtõõzzâst, motivaatiost da speâllʼlažvuõđâst. 

 Mättʼtemplaan meâldla täävtõõzz 

 Speâll tuärjjad jieʹnnǩiõl da ǩeerjlažvuõđ mättʼtõõzz täävtõõzzid (POPS 2014), mâʹte: 

● mooččâsǩeerjlaž teeʹksti ǩeeʹrjtummuš da tuʹlǩǩummuš 

● ǩiõl da miõllǩerddmõõžž regsmâttmõš 

● teeʹksti puuʹtʼtummuš õhttu da õõutâst digitaalʼlaž neävvaivuiʹm 

● miõttlõs saaǥǥtemtoobdâlm raajjmõš 

● määŋgmedialažvuõʹtte da teʹksttšlaajid tobdstõõttmõš 

 Kõskksa tääid, koid speâll oouʹdad 

● Ǩeeʹrjteei vaalmâšvuõđ: smeʹllkâsttmõš, võõʹjji priimmʼmõš, luõvâs ideâʹsttem. 

● Teʹksttšlaajjsilttummuš: mallteeʹksti äuʹǩǩummuš da mainnâz rajjâz åblkâsttmõš. 

● Proseʹssǩeeʹrjtummuš: ideâsttmõš, häämummuš, muʹtstummuš da õlmstâttmõš. 

● Ǩiõlltieʹttemvuõtt da vuõiggǩiõllsažvuõtt: synonyym, kuällas-sääʹn, jõnn da siõm 

bukva. 

● Sääʹnnfrijjvuõtt da jiijjâsjiõnnsažvuõtt: määŋgnallšem jiõni da mainnsi äärvast 

âânnmõš. 

 Speâll ouddnummuš 

 Speâllai ouddan mainnsallaš raamâst koummân ǩeeʹrdest: 

1. Ǩeâllar: ǩeeʹrjteei vuâđđtääidai noorrmõš, mainnâz raajâs. 

2. Kõskk-ǩeʹrdd: kuuʹǩǩab maainâs, luõvâs ǩeeʹrjtummuš (“Keäʹpprest ǩiâssum sääʹn”), 

ǩeeʹrjtummša smeʹllkâsttmõš. 

3. Låʹhtt: jiijjâs mainnâz ideâsttmõš, plaanummuš da muʹtstummuš. Looppâst mainnâz 

õlmstââʹttet õhttsaž prääʹzneǩšõddmõõžžâst. 

Tuʹtǩǩummša vuâđđõõvvi elemeeʹnt 

● Immersiivlažvuõtt da mainnsallašvuõtt tuärjjee miõllǩerddmõõžž. 

● Õhttsallašvuõtt da autonomia ravvee motivaatio. 

● Maacctõs da mon-pâʹsttemvuõđ ǩiõččlâsttmõš tuärjjee ǩeeʹrjteei-identiteeʹtt. 

● Speâllʼlažvuõtt da digitaalʼlažvuõtt maazzlâʹstte škooulniiʹǩǩid õhtteed 

škooulǩeeʹrjtummuž âsttääiʹj teʹksttkulttuurid. 

 Õʹhtteǩeässmõš: 

 Maainâspõrtt konkretisâstt mäŋgglookkâmtääid da ǩeeʹrjtummuž mättʼtõõzz 

 mättʼtemplaan vuâđđjurddjid speâllʼlaž hääʹmest. Tõt oudd škooulniiʹǩǩid 

 vueiʹttemvuõđ harjjtõõllâd ǩeeʹrjtummuž tääidaid staanlânji, kreevsõs naaʹlin da 



 

 õutstõõzzlânji di taʹrjjad uʹčteeʹlid vaalmâš da motivõʹstti tuâjjneävv ǩeeʹrjtummuž 

 mättʼtõõzz tuärjjan. 

 

 1.  Speâll ouddnummuš 

Škooulneǩ ǩeeʹrjtââtt spiõllu addrõõzzâst: 

https://pelaakeksikirjoita.fi/Tarinatalo/index.html 

Ko speâll älgg laaddõõttâd, täk koov eʹtte: 

  

 

Speâll ohjjad tuu profiilvaʹljstõʹǩǩe: Vääʹld määŋgaispeâll meädda vuäʹljspeäʹlnn 

pâʹjjkuuʹlmest teäʹddleeʹl on/off-puålu. Vaʹlljed tän mâŋŋa teâttikknest kuâsttjeei 

asetõsprofiil da teäʹddel Valitse-puålu. Ääʹved “Asetukset” da vaʹlljed ǩiõl. 

Ååʹn vuäitak tuejjeed jiõccsad profiil pääiʹǩest Vaʹlljed profiil. (ǩiõčč pääiʹǩ 

1.2.) 

 

1.1 Altteemvaʹljstõõǥǥ kovvõõzz 

Ko speâll lij laaddõõttâm, ooudâst lij altteemvaʹljstõk:  

 

 

https://pelaakeksikirjoita.fi/Tarinatalo/index.html
https://pelaakeksikirjoita.fi/Tarinatalo/index.html
https://pelaakeksikirjoita.fi/Tarinatalo/index.html


 

Speâll 

Tän teäʹddleeʹl piâzzak tâʹlles speâllad. 

Priddiǩ-ǩeʹrjj 

Piâzzak ǩeeʹrjteei vuäʹpstõʹsse (Hoʹhsse! Priddiǩ-ǩeʹrjj lij speâll aalǥâst kuâras. 

Ǩeʹrjj teâuddai tõn mieʹldd, ko speâllai čõõđat tuejjõõzzid.) 

Ouddân låhtta 

Piâzzak vuõiʹǧǧest ǩeeʹrjtem-mätta låhtta da minispeâllaid. (Teʹl âʹtte njooikak 

ǩeâllar da kõskk-ǩeeʹrd rääi.) Tät tåimm lij ââʹnteei teʹl, ko speâll lij spiõllum juʹn 

õʹhttešt, da haaʹleet mäʹcced ǩeeʹrjtem- da ǩiõlltuejjõõzzi årra. 

Asetõõzz 

Piâzzak speâll asetõõzzid. Vuäitak vaʹlljeed jiõnid, šiõtteed tuâǥǥažmusiikk da 

mušttleei jiõn. Lââʹssen vuäitak muʹtsted vueiʹnnemǩeeʹdd kobddâdvuõđ da 

säʹpplee hieʹrǩesvuõđ di vaʹlljeed speâllaiprofiil. 

 

1.2 Profiil raajjmõš 

Jõs raajak jiijjad profiil, vaʹlljed Raaj ođđ. 

Vuäitak še vaʹlljeed Vaʹlljed, kuäʹss speâllak asetõsprofiilin.  

 

Jõs vaʹlljiiǩ jiijjad profiil raajjmõõžž, ǩeeʹrjet nõõm (uʹčteeʹl vuäʹppõõzzi mieʹldd) 

da vaʹlljed priim. 

Rajjum profiil eʹtte vaʹljstõʹǩǩe. 

Vaʹlljed jiijjad profiil kliʹkkjeeʹl. 

Vaʹlljummuš kuâsttai ruânnan. 

Teäʹddel Vaʹlljed-puålu. 

 

Määŋgaispeâll 



 

Vuäitak vaʹlljeed profiil õhttvuõđâst määŋgaispeâll vueʹljspeäʹlnn pâʹjjkuuʹlmest. 

Määŋgaispeâll vääras speâllʼjin feʹrttai pueʹtted seämma kärdda (ǩiõčč kääʹrd 

raajjmõõžž da kärdda piâssmõõžž). 

Määŋgaispeâllast saǥstõõllâmtåimm (chatt) lij aktivõsttum. 

     

 

Määŋgaispeâllast vuäǯǯak Enter-puåluin saǥstõõllmõõžž vueiʹnnemnalla speâll 

aalǥ rääʹjest. Chatt-ikkân ävvan vuâlas čiʹǯspeälla. 

 

Profiilvaʹlljummšid vuäitt muʹtted kuäʹss täättas asetõõzzin. 

 

1.3 Uʹčteela: Kääʹrd leʹbe speâllamlõõnj raajjmõš joouk õhttsaž 

määŋgaispeâll vääras. 

Vaʹlljed Raaj kääʹrd. 

  

Uuʹd kärdda nõõm, tuu neʹttpååʹštaddrõõzz da uuʹd kärdda peittsääʹn. Jueʹjj 

peittsääʹn tuu škooulniiʹǩǩid, što sij peäʹsse kärdda. 

Lååuʹt ǩeeʹrjtempåʹrdd taʹrjjad tän peittsääʹn vuõltteemaddrõssân automaattlânji 

speâllʼja, ko son lij ǩiõrǥtam teeʹkstes. 

 

Ko speâllai lie piâssâm sizz tuu raajjâm kärdda, sij mieʹrr kuâsttai 

Speâllamlõõnj infoikknest Speâllai-pääiʹǩest. 

Ikknest vuäitt še piijjâd saǥstõõllâmtååim ool da meädda.  



 

 

  

1.4 Speâllai piâssmõš kärdda 

Käʹrdd lij õhttsaž speâllamlõnnj, koon uʹčteeʹl lij raajjâm. Ko speâllai ǩeeʹrjtââtt, 

son peäss õhttsaž speâllamlõʹnnje.   

Jõs speâllamlõnnj ij kuõsttu speâllai mašinast, peeiʹvet speâllamlõõnjid. 

Vaʹlljed vuõigg speâllamlõõnj da teäʹddel Vaʹlljed. 

   

 

Uuʹd uʹčteeʹlest tuu vuäǯǯam peittsääʹn. 

              



 

  

1.5 Speâll aalǥtummuš 

Vaʹlljed ouddâl speâllmõõžž vaiggâdvuõtt-tääʹzz. 

Vuõssvuâra speâllʼja siâzztõõlât hiâlpâs speâll, kuäʹss vuâsttlõʹstti ij heâmmad 

speâllai ouddnummuž. 

Ouddâl speâllmõõžž lij šiõǥǥ täʹrǩsted asetõõzzid. 

Speâllast vuäitt šiõtteed jiõni kõõrâsvuõđ, vueiʹnnemǩeeʹdd kobddâdvuõđ da 

säʹpplee hieʹrǩesvuõđ. 

Vueiʹnnemǩeeʹdd kobddâdvuõtt kovvad speâllai čõõʹlmi kuâsttmõõžž 

veeidasvuõđ. 

Jõs asetõõzzid haaʹlad täʹrǩsted speâllmõõžž ääiʹj, tõt oʹnnast vaʹlljeeʹl Esc-

puålu. 

Väʹlddveärlaž speâll älgg vuäʹpstummšin da mainnsin.  

 

Alttummuž mâŋŋa speâllai vuäǯǯ tääʹrǩab vuäʹppõõzzid speâllast liikkummša 

da toiʹmmjummša. 

 

Esc-puålu teäʹddlummuš pohtt kuâsttjeeʹjen vaʹljstõõǥǥ, mâʹst käunnʼje 

vuäʹppõõzz puåluin. Tõʹst vuäitt juäʹtǩǩed mååust väʹlddvaʹljstõʹǩǩe, asetõõzzid 

leʹbe juäʹtǩǩed speâll. 

Enter-puåluin vuäǯǯ kuâsttjemnalla saǥstõõlmõõžž (jõs aalǥâst lij vaʹlljuum 

määŋgaispeâll). 



 

Vueʹljspeäʹlnn pâʹjjkuuʹlmest lie vuäʹppõõzz kårmmanläämpa âânnmõʹšše (F-

puåluž) di priddiǩ-ǩeeʹrj ääʹveemvuäʹppõs (Tab) 

F-puåluž puâllat kårmmanläämpa. Kårmmanläämpa pättar riʹjttai tiõttum meäʹr 

meâldlaž ââʹnnma, da tõt laaddââtt, ko tõn čaacktet måtam ääiǥas. 

Kårmmanläämpa taarbšet speâllast ouddnummša. 

Tab-puåluin vuäǯǯak kuâsttjemnalla priddiǩ-ǩeeʹrj. 

Priddiǩ-ǩeʹrjj âânn seʹst speâllai kaunnâm ǩeeʹrjtummša õhttneei tuâjjneävvaid 

da vuäʹpstõõzzid di minispeâllaid, koin vuäitt harjjtõõllâd ǩiõllteâđ jeeʹres 

vueʹss-suõʹrjid. 

 

Speâll ouddan vuäʹljspeäʹlnn kuâsttjeei tuejjõõzzi mieʹldd. Seuʹrre tuejjõõzzid, 

kook peeivtâʹvve tuu ouddnummuž mieʹldd. 

 

 

 

1.6 Mainnâz plaanummuš, ǩeeʹrjtummuš da juâkkmõš 

Lååuʹtest speâllai peäss plaaneed mainnâz ǩeeʹrjtempååʹrd peällsest. 

Plaaneempåʹrdd käunnai vuõiʹǧǧest puärddsi pâʹjjǩeeʹjjest. 

Plaanummuž veäʹǩǩen lie jeeʹresnallšem jiijjâs mainnsa õhttneei kõõččmõõžž. 

Tõk eʹtte kõõččmõš vuârstes, da speâllai ǩeeʹrjat vasttõõzzâs da jeeʹres ideaid 

teâmnas čuuʹǩǩ sizz. 

Speâllai ǩeeʹrjtem teʹkstt serddai nuuʹbb ǩeeʹrjtempårdda, kååʹtt lij ålgglehteeʹr 

õõldâsvuõđâst. Teeʹkst ǩeeʹrjtummuž jueʹtǩet tän ǩeeʹrjtempååʹrd peällsest. 



 

Ko maainâs lij ǩeeʹrjtum, speâllai vuäitt jueʹǩǩed tõn neʹttpooʹštin speâll 

åålǥpeälla. Speâllast lij valmmšen uʹčteeʹl leʹbe jeeʹres speâllamlõõnj raajji 

neʹttpååʹštaddrõs. 

Teeʹkst vuäitt vuõltteed še måtam jeeʹres neʹttpååʹštaddrõʹsse. Teʹl 

neʹttpååʹštaddrõõzz ǩeeʹrjtet čuuʹǩǩ sizz. 

 

1.7 Speâll puuttmõš 

Speâll poott, ko speâllai peäss ǩeâllar, kääʹrd da lååuʹt čõõđ muõrrkarddsa da 

 čõõđat puk speâlltuejjõõzzid. 

Jõs škooulneǩ lij vaalmâš ouddâl ko jeärraz, uʹčteeʹl vuäitt vuäʹpsted speâllai 

mååust põʹrtte tuʹtǩǩeed paaiʹǩid. Põõrtâst (seämmanalla ko še 

muõrrkarddsest) käunnʼje siõm õlltõõzz. 

 

2.  Minispeâll 

Lååuʹtest käunnʼje minispeâll. Tõi veäkka vuäitt harjjtõõllâd synonyymid, 

vuõiʹǧǧestǩeeʹrjtummuž di ǩeärddeed jõnn da siõm alggbukvai ââʹnnem.  

Synonyymspeâll Iʹlddi 

Synonyymspeâll Suundâǩ  

Synonyymspeâll Puurk  

Alggbukva-speâll Säʹppli       

 Vuõiʹǧǧestǩeeʹrjtemspeâll 

 

 3.  Aalmilaž teâđ 

 Uʹčteeʹlest kaʹnnat uʹvdded speâllast aalmilaž vuäʹppõõzzid ouddâl 

 speâllmõõžž. Uʹčteeʹl mušttal še speâllamlõõnj, leʹbe kääʹrd, nõõm di oudd 

 taarbšum peittsääʹn, koin piâzzât sizz. 

 Uʹčteeʹl vuäitt mõõnnâd čõõđ speâllast leʹddi jieʹnnǩiõl siiskõõzzid ouddâl 

 speâll speâllmõõžž (ouddm. mainnâz ouddnummuž, synonyymid di jõnn da 

 siõm alggbukvaid). 

 Škooulniiʹǩǩid, kook jie leäkku harjjnam speâllad, vuäitt uʹvdded aalmilaž 

 vuäʹppõõzzid speâllast liikkummšest. Liikkeemvuäʹppõõzz käunnʼje speâllast 

 ESC-puålu tueʹǩǩen. Säʹpplee kaʹnnat še äuʹǩǩeed. Jäänab speâllam 



 

 škooulneeʹǩǩ vuäiʹtte vuäʹpsted speâll alttummšest tõid, kook jie leäkku 

 harjjnam speâllad. 

 Maainâspõrtt-speâll speâllat speâll čuäʹjtem jiârǥ mieʹldd. Speâll ohjjad 

 čõõđted tuejjõõzzid tiõttum jiârǥ mieʹldd. Jõs speâllai haaʹlad, son vuäitt še 

 serddjed vuõiʹǧǧest låhtta ǩeeʹrjtemtuejjõõzzi da minispeâllai årra. 

 Määŋgaispeâllast speâllʼjin di uʹčteeʹlest lij vueiʹttemvuõtt saǥǥstõõllâd 

 kuõiʹmeezvuiʹm chaatt veäkka. 

 Jõs lie vaiggâdvuõđ, tääʹrǩest speâll teeknlaž vuäʹppõõzzid. Vaiggâdvuõđ lie 

 täujja neeʹtt diõtt. 

  Jäänmõsân toiʹmmjeei čåuddmõš täid vuõʹjjid lij peeiʹvted plaađânj. 

 


